
ASAS ULUM AL QURAN

Definisi ulum al Quran

Perbahasan yang berkaitan dengan al Quran :

1- dari sudut turunnya al Quran , seperti mengetahui ayat pertama dan terakhir
diturunkan, mengetahui sebab turunnya ayat al Quran, mengetahui ayat al
Quran yang diturunkan sebelum hijrah (ayat Makki) dan ayat al Quran yang
diturunkan selepas hijrah (ayat Madani).

2- Darisudut penulisan dan pengumpulan serta tulisan al Quran.

3- Dari sudut mukjizat, gaya bahasa, perumpamaan, kisah yang terdapat dalam al
Quran, tafsir dan penjelasan perkataannya serta isi kandungannya

Topik (perbahasan) ulum al Quran

Al Quran itu sendiri dari sudut-sudut seperti di atas yang berkaitan dengan ayat-ayatnya,
surah-surahnya, sebab turun al Quran, ayat makki dan ayat madani.

Rahsia dinamakan ulum al Quran

Rahsia dinamakan ilmu ini dengan ulum al Quran dan tidak dinamakan dengan ilmu al
Quran kerana:

1- Setiap perbahasan dalam ilmu ini merupakan ilmu berasingan.

2-  llmu-ilmu ini telah disusun oleh ulamak dalam pelbagai tulisan.

Faedah mengetahui/belajar ulum al Quran.

1. Menambahkan pengetahuan dengan petunjuk al Quran, adab dan hukum-
hukumnya serta syariatnya.

2. Dapat menangkis kekeliruan yang ditimbulkan tentang al Quran oleh golongan
jahil dan dendam (kepada al Quran).

3. Mengetahui syarat yang wajib dipenuhi oleh orang yang ingin berkecimpung
dalam mentafsirkan al Quran.

DEFINISI AL QURAN, NAMA-NAMANYA DAN TUJUANNYA

Definisi al Quran dari sudut bahasa.

Perkataan al Quran adalah masdar (kata terbitan) bagi kata kerja (membaca) kemudian
dipindahkan dari erti masdar dengan menjadikannya nama bagi kalam Allah swt iaitu
penggunaan masdar sebagai maf’ul.

Definisi al Quran dari sudut istilah.

Dari sudut istilah : al Quran adalah kalam Allah yang mempunyai mukjizat, diturunkan
kepada RasulNya nabi Muhammad saw yang diriwayatkan secara mutawatir dan
membacanya merupakan ibadat.

Nama-nama al Quran

1. al Quran:

Firman Allah swt: “Sesungguhnya Al Quran ini memberikan petunjuk kepada (jalan) yang
lebih lurus”

2. al Kitab :

Firman Allah swt: “Segala puji bagi Allah yang Telah menurunkan kepada hamba-Nya Al
Kitab (Al-Quran)”

3. al Furqan

Firman Allah swt: “Maha Suci Allah yang Telah menurunkan Al Furgaan (Al Quran) kepada
hamba-Nya”,

4. az Zikr

Firman Allah swt: “Dan Al Quran Ini adalah suatu Kitab (peringatan) yang mempunyai
berkah yang Telah kami turunkan”

5. at Tanzil

Firman Allah swt: “Dan Sesungguhnya Al Quran Ini benar-benar diturunkan oleh Tuhan
semesta Alam”,

Inilah nama-nama al Quran yang terkenal, sebahagian ulamak menganggapnya sebagai

nama-nama alquran, kerana ia sebenarnya adalah sifat-sifat al Quran dan bukannya nama
bagi al Quran

MATLAMAT TURUNNYA AL QURAN

1) Petunjuk kepada manusia

Al Quran diturunkan untuk menjadi petunjuk kepada manusia dan membawa mereka ke
arah perkara yang membahagiakan mereka di dunia dan akhirat.

Keistimewaan petunjuk ini berbanding yang lain adalah ianya merangkumi semua perkara,
lengkap dan Jelas

Petunjuk al Quran adalah umum kerana la merangkumi dua golongan yang diberi
tanggungjawab iaitu manusia dan jin pada setiap masa dan tempat.

Firman Allah melalui lidah RasulNya saw :
“dan Al Quran Ini diwahyukan kepadaku supaya dengan dia Aku memberi peringatan
kepadamu dan kepada orang-orang yang sampai Al-Quran (kepadanya)”.

[Al An’am : 19]

Maksudnya:

Allah swt menurunkan Al Quran ini kepadaku melalui wahyuNya supaya Aku memberi
peringatan kepadamu dengannya wahai penduduk Mekah dan juga memberi peringatan
kepada orang-orang yang sampai Al-Quran (kepadanya).

Sempurnanya petunjuk ini kerana lanya mengandungi semua perkara yang diperlukan
manusia dari sudut akidah, akhlak (budi pekerti), ibadat dan muamalat.

dan juga kerana ianyamengatur hubungan seseorang itu dengan tuhannya, dirinya sendiri,
alam yang ia hidup padanya dan menepati tuntutan jiwa dan anggota badan.

Jelasnya petunjuk Al Quran itu kerana ianya membentangkan topik dan perbahasan
dengan menarik serta memberi kesan melalui pelbagai bentuk penerangan dan kaedah
yang mudah diterima (oleh manusia).

2. I'jaz al Quran

Al Quran adalah mukjizat yang kekal bagi nabi saw yang menyaksikan kebenaran apa yang
baginda sampaikan dari tuhannya.

Dalil i’jaz al Quran :

Allah swt mencabar orang Arab agar mendatangkan kalimat seumpama Al Quran itu, atau
10 surah seumpamanya atau pun satu surah sahaja seumpamanya, namun mereka tidak
mampu melakukannya.

Apabila bangsa Arab - sedangkan mereka mempunyai kpakaran dalam bidang fasahah
dan balaghah — mereka lemah, maka bangsa lain tentunya lebih lemah lagi.

Firman Allah swt:

Katakanlah: "Sesungguhnya jika manusia dan jin berkumpul untuk membuat seumpama Al
Quran ini, nescaya mereka tidak akan dapat membuat yang serupa dengannya, sekalipun
sebagian mereka menjadi pembantu bagi sebagian yang lain" (Isra’ : 88)

3. Membaca al Quran merupakan satu ibadat

Antara kewajipan seorang muslim adalah memperbanyakkan bacaan al Quran kerana
bacaan ini akan mengangkat darjatnya, menghapuskan dosanya dan mendidik akhlaknya
serta melapangkan dadanya.

Firman Allah swt:

“Sesungguhnya orang-orang yang selalu membaca Kitab Allah dan mendirikan shalat dan
menafkahkan sebahagian dari rezki yang kami anuge- rahkan kepada mereka dengan
diam-diam dan terang-terangan, mereka itu mengharapkan perniagaan yang tidak akan
merugi,” [Taha : 29]

Rasulullah saw bersabda:
“Barangsiapa yang membaca satu huruf daripada Al-Quran maka baginya satu kebaikan,
satu kebaikan menyamai dengan sepuluh pahala, aku tidak bermaksud: Alif, Lam, Mim
ialah satu huruf, tetapi Alif satu huruf, Lam satu huruf dan Mim satu huruf.”

(Hadith sahih riwayat Tirmizi)

Ayat al Quran pertama dan terakhir diturunkan

Cara mengenalinya

Ayat al Quran pertama dan terakhir diturunkan dapat diketahui dengan cara
mengambilnya daripada para sahabat nabi saw yang menyaksikan penurunan wahyu.
Mereka mengetahui ayat pertama dan terakir diturunkan daripada nabi saw kemudian
menyampaikannya kepada kita.

Faedah mengetahui perkara ini :

1) Dapat membezakan antara ayat nasikh (yang membatalkan hukum) dan ayat
mansukh (yang dibatalkan hukumnya), apabila terdapat dua ayat atau lebih
dalam satu topik sedangkan hukumnya berbeza antara satu sama lain dan tidak
boleh menyatukannya dengan apa-apa bentuk pun. Kita akan tahu bahawa ayat
terakhir turun itu telah menasakhkan ayat sebelumnya.

2) Mengikut sejarah perundangan Islam dan mendidik manusia secara
berperingkat-peringkat.

3) Menerangkan sejauh mana perhatian para sahabat pada al Quran sehingga
mereka tahu masa, tempat dan peristiwa yang berlaku semasa turunnya sesuatu
ayat.

Ayat al Quran yang pertama diturunkan

Jumhur Ulamak sepakat mengatakan Ayat al Quran yang pertama diturunkan secara
umumnya adalah permulaan surah al ‘Alag sehingga ayat ke 5

“Bacalah (Wahai Muhammad) Dengan nama Tuhanmu Yang menciptakan (sekalian
makhluk), [1] ia menciptakan manusia dari sebuku darah beku; [2]. Bacalah, dan Tuhanmu
Yang Maha Pemurah, [3]. Yang mengajar manusia melalui Pena dan tulisan, [4]. ia
mengajarkan manusia apa Yang tidak diketahuinya [5]

Dalilnya:

Hadis riwayat daripada Aisyah r.ha berkata:

Permulaan wahyu yang diterima oleh Rasulullah s.a.w ialah mimpi yang benar dalam
tidur. Setiap kali bermimpi Baginda melihat ada yang datang bagaikan cahaya yang terang
di pagi hari. Kemudian baginda gemar mengasingkan diri. baginda pergi ke Gua Hira’
bertahannuth beberapa malam, dengan membawa bekalan. Kemudian baginda kembali
ke rumah Khadijah dan Khadijah pun membekalkan makanan seperti biasa. Sehingga
akhirnya datanglah kebenaran kepadanya ketika ia berada di Gua Hira’ itu. Jibril datang
kepadanya dan berkata: Bacalah, Rasulullah menjawab kepadanya: Aku tidak pandai
membaca. “ lalu Jibtil merangkul dan memelukku sehingga aku merasa kesukaran untuk
bernafas, kemudian dia melepaskan aku, lalu katanya: Bacalah, aku menjawab: Aku tidak
pandai membaca. Lalu dia merangkul dan memelukku untuk kali keduanya, sehingga aku
merasa kesukaran untuk bernafas, kemudian ia melepaskan aku, lalu katanya: bacalah,
aku menjawab: Aku tidak pandai membaca. Lalu dia merangkul dan memelukku untuk kali
ketiganya sehingga aku merasa kesukaran untuk bernafas. kemudian ia melepaskan aku,
lalu katanya:

“Bacalah (Wahai Muhammad) Dengan nama Tuhanmu Yang menciptakan (sekalian
makhluk), [1] ia menciptakan manusia dari sebuku darah beku; [2]. Bacalah, dan Tuhanmu
Yang Maha Pemurah, [3]. (al ‘Alag : 1 —3) [Bukhari dan Muslim]

Ayat al Quran yang terakhir diturunkan

Ayat al Quran yang terakhir diturunkan secara umumnya adalah : Firman Allah swt:
“Dan peliharalah dirimu dari (azab yang terjadi pada) hari yang pada waktu itu kamu

semua dikembalikan kepada Allah”. (al Bagarah : 281)

Ayat ini diturunkan 9 malam Sebelum kewafatan Rasulullah saw.

Manakala Firman Allah swt :
“Pada hari ini telah Aku sempurnakan untuk kamu agama kamu”. (al Maidah : 3)

Ayat ini diturunkan kepada Rasulullah saw dua bulan lebih sebelum kewafatan baginda,
pada hari Arafat semasa haji perpisahan, iaitu pada tahun 10 hijrah

Ayat Makki dan Ayat Madani
Pengertian Ayat Makki dan Ayat Madani:

Ayat Makki ialah ayat yang diturunkan sebelum Hijrah (perpindahan nabi saw ke
Madinah) sekalipun turunnya bukan di Mekah.

Ayat Madani ialah ayat yang diturunkan selepas Hijrah (perpindahan nabi saw ke
Madinah) sekalipun turunnya bukan di Madinah.

Firman Allah swt:
“Pada hari Ini Telah Kusempurnakan untuk kamu agamamu”. (al Maidah : 3)
Ayat ini adalah ayat Madani sedangkan ia diturunkan di Arafah ketika Haji perpisahan.

“Sesungguhnya Allah menyuruh kamu menyampaikan amanat kepada yang berhak
menerimanya”. (An Nisa’: 58)

Ayat ini adalah ayat madani sedangkan ia turun di Mekah sekitar Kaabah pada tahun
pembukaan Mekah.

Cara untuk mengetahui ayat Makki dan ayat Madani

Cara mengetahui ayat Makki dan ayat Madani hanyalah melalui apa yang diriwayatkan
oleh para sahabat tentang perkara tersebut, kerana mereka hidup ketika turunnya wahyu
(al Quran), mereka tahu masa dan tempat turunnya ayat tersebut.

Tanda ayat Makki:

1) setiap surah yang terdapat perkataan (3’\5), maka ia adalah ayat makki.

Perkataan ini disebut dalam al Quran sebanyak 33 kali dalam 15 surah pada
separuh kedua al Quran.

2) Setiap surah yang terdapat ayat sajdah (sujud), ia adalah ayat makki

3) setiap surah yang mempunyai kisah para nabi dan umat terdahulu. ia adalah ayat
makki, kecuali dua surah iaitu alBagarah dan al Imran

4) Setiap surah yang dimulakan dengan huruf hijaiyah seperti (alif, lam, mim)
kecuali surah al Bagarah dan ali Imran.

Tanda-tanda ayat Madani

1) Setiap surah yang membicara tentang perundangan Islam. Ini adalah ayat

Madani.

2) Setiap surah yang membicarakan tentang jihad dan hukumnya. Ini adalah ayat

Madani.

3) Setiap surah yang membicarakan secara terperinci tentang orang munafiq dan
sifat-sifat mereka. Ini adalah ayat Madani.

Bilangan Surah Makkiyah dan surah Madaniyah

Al Quran diturun secara berperingkat-peringkat
Cara Penurunan Al Quran secara berperingkat

Keseluruhan Al-Qur'an diturunkan dengan wahyu yang jelas melalui malaikat Jibril, ke
dalam hati Nabi . saw, sebagaimana firman Allah swt:

“la dibawa turun oleh malaikat Jibril yang amanah” (193) “Ke dalam hatimu, supaya
engkau (wahai Muhammad) menjadi seorang dari pemberi-pemberi ajaran dan amaran
(kepada umat manusia)”.(194) “(la diturunkan) dengan bahasa Arab yang fasih serta
terang nyata” (195) (as Syu’ara: 193 - 195)

Dalilnya

Antara dalil tentang Al Quran diturun secara berperingkat :

Firman Allah swt:

“Dan Al Quran itu Telah kami turunkan dengan beransur-ansur agar kamu
membacakannya perlahan-lahan kepada manusia dan kami menurunkannya sebahagian
demi sebahagian”. (Al'lsra’: 106)

Firman Allah swt:
“Dan orang-orang yang kafir berkata: Mengapa tidak diturunkan Al-Quran itu kepada
Muhammad semuanya sekali (dengan sekaligus)? Al-Quran diturunkan dengan cara
(beransur-ansur) itu kerana Kami hendak menetapkan hatimu (wahai Muhammad)
dengannya dan Kami nyatakan bacaannya kepadamu dengan teratur satu persatu “

(al Furgan : 32)

Tempoh turunnya Al-Quran secara berperingkat

Tempoh turunnya Al-Quran secara berperingkat kepada Rasulullah saw adalah berbeza
sesuai dengan perbezaan tempoh kebangkitan Rasulullah saw semasa berada di Makkah,
Pendapat pertama: tempohnya 20 tahun, Pendapat kedua: 23 tahun, dan Pendapat
ketiga: 25 tahun. Pendapat yang paling tepat: Al-Quran turun secara berperingkat dalam
tempoh 23 tahun.

Hikmah penurun Al-Quran secara berperingkat

i) Menetapkan hati Rasulullah saw dan mengembirakannya, menghilangkan kesukaran
pada baginda, melenyapkan rasa tertekan dan sedih di dada baginda.

Firman Allah swt:
“Dan orang-orang yang kafir berkata: Mengapa tidak diturunkan Al-Quran itu kepada
Muhammad semuanya sekali (dengan sekaligus)? Al-Quran diturunkan dengan cara
(beransur-ansur) itu kerana Kami hendak menetapkan hatimu (wahai Muhammad)
dengannya dan Kami nyatakan bacaannya kepadamu dengan teratur satu persatu “

(al Furgan : 32)
Firman Allah swt:
“Dan semua kisah dari rasul-rasul kami ceritakan kepadamu, ialah kisah-kisah yang
dengannya kami teguhkan hatimu” (Hud : 120)

ii) Memudahkan hafalan dan memahaminya

Al-Quran diturunkan secara berperingkat adalah untuk memudahkan umat Islam
menghafal dan memahaminya. Ini kerana sekiranya Al-Quran itu diturunkan sekaligus
nescaya sukarlah orang islam untuk menghafal dan memahaminya.

Firman Allah swt:

“Dan Al Quran itu Telah kami turunkan dengan beransur-ansur agar kamu
membacakannya perlahan-lahan kepada manusia dan kami menurunkannya sebahagian
demi sebahagian”. (Al'lsra’: 106)

Maksudnya: Kami turunkan al Quran secara berperingkat agar kamu — wahai Rasulullah
saw - dapat membacakannya kepada manusia dengan perlahan-lahan dan baik, kerana
dengan cara itu akan memudahkan untuk menghafalnya dan membantu dalam
memahaminya.

iii) Selari dengan peristiwa yang berlaku

Hari-hari yang penuh dengan pelbagai peristiwa dan permasalahan yang berbeza-beza.
Oleh itu setiap kali timbul perkara baru yang berkaitan dengan kepentingan hamba Allah
di dunia dan akhirat, Al-Qur'an diturunkan untuk menjelaskan hukum yang benar tentang
perkara tersebut, lalu jiwa akan menyahut dan menerimanya.

Berapa banyak permasalahan yang nabi saw menangguhkan penyelesaiannya sehingga
turun Al-Quran berkaitan masalah tersebut, lalu baginda akan membacakannya. Oleh itu
ayat al Quran yang diturunkan itu adalah ketetapan lisan dan keputusan yang adil yang
tidak boleh mentolaknya, dan umat Islam perlu menerima dan menyukainya, seperti
“peristiwa fitnah terhadap isteri nabi saw”.

iv) Membina Perundangan dan pendidikan umat Islam secara berperingkat

Di antara tujuan utaman Al-Quran diturunkan secara berperingkat ialah supaya
umat Islam dapat membuang sifat tercela secara beransur-ansur, seterusnya mereka hiasi
dengan sifat-sifat terpuji dan bertambah baik dalam melaksanakan syariat.

Sekiranya mereka diperintah dengan semua kewajipan dan melarang mereka
daripada melakukan semua kejahatan secara sekaligus, nescaya sukarlah bagi mereka,
dan akan melemahkan semangat yang masil kecil untuk menerima dan berjalan seiringan
dengan syariat, seperti larangan minum arak .

Bukti mukjizatnya al Quran

Walaupun Al-Qur'an diturunkan secara terpisah (berperingkat) dalam tempoh sekitar 23
tahun, dan pada waktu yang berlainan, hukumnya berbeza, dan peristiwa yang berbagai,
namun ia telah diatur dengan susunan yang begitu menakjubkan, di mana anda tidak
melihat kecacatan di antara ayat-ayatnya, tidak juga ada percanggahan antara kata-
katanya atau maksudnya dan tidak juga ada perbezaan dalam matlamat dan tujuannya.

Firman Allah swt:

“Al-Quran sebuah Kitab yang tersusun ayat-ayatnya dengan tetap teguh, kemudian
dijelaskan pula kandungannya satu persatu. (Susunan dan penjelasan itu) adalah dari sisi
Allah Yang Maha Bijaksana, lagi Maha Mendalam pengetahuanNya”. (Hud : 1)

Firman Allah swt:

“Patutkah mereka (bersikap demikian), tidak mahu memikirkan isi Al-Quran? Kalaulah Al-
Quran itu (datangnya) bukan dari sisi Allah, nescaya mereka akan dapati perselisihan yang
banyak di dalamnya”. (an Nisa : 82)

Tafsir al Quran
Pengertian tafsir

Perkataan tafsir dari sudut bahasa: Penjelasan dan penerangan.
Contoh ayat: Saya tafsirkan perkataan itu apabila saya menjelaskan dan menerangkannya.

Firman Allah swt:

“Dan mereka tidak membawa kepadamu sesuatu kata-kata yang ganjil (untuk
menentangmu) melainkan Kami bawakan kepadamu kebenaran dan penjelasan yang
sebaik-baiknya (untuk menangkis segala yang mereka katakan itu)”.  (al Fugan: 33)

iaitu: menjelaskan dan menerangkannya

Tafsir dari sudut istilah: Ilmu yang membicarakan tentang al Quran dari sudut maksud
yang dikehendaki Allah swt mengikut tahap kemampuan manusia.

Pendekatan Tafsir

Para ulamakTafsir menggunakan dua cara utama untuk menghuraikan makna al Quran:
1) Tafsir bil Ma’thur (tafsir dengan ayat al Quran atau hadis)
2) Tafsir bil Rayi (tafsir dengan pandangan akal)

i) Tafsir bil Ma’thur

Definisi Tafsir bil Ma’thur :
Huraian maksud ayat al Quran dengan ayat al Quran lai, hadis atau kata-kata sahabat dan
tabi'er.a

Kedudukannya

Tafsir ini adalah tafsir yang paling baik, kerana tafsir bil ma’thur itu sama ada ianya tafsir
al Quran dengan al Quran — sedangkan Allah maha mengetahui maksudnya — atau tafsir al
Quran dengan hadis nabi saw — Baginda adalah orang yang menerangkan kalam Allah swt
- atau tafsir al Quran dengan kata-kata para sahabat nabi saw — Mereka adalah orang
yang menyaksikan penurunan al Quran, mereka juga mahir bahasa Arab dan mereka
begitu istimewa berbanding dengan orang lain, kerana mereka menyaksikan sebab dan
keadaan ketika turunnya al Quran.

Jenis-jenisnya
Tafsiran bil ma’thur terdapat dua jenis:

1) tafsir yang mempunyai dalil yang sahih. tafsir jenis ini wajib diterima, dan tidak
boleh meninggalkannya.

2) Sekiranya tidak betul, tafsir ini wajib ditolak dan tidak perlu dikaji dan dibahaskan
kecuali untuk memberi peringatan supaya menghindarinya.

Sumber-sumbernya
Sumber utama (kaedah tafsir bil ma’thur) ini adalah:
1. Al-Quran

Tafsiran al-Quran dengan al-Quran adalah kaedah terbaik untuk menafsirkannya.
Contohnya tafsiran perkataan pada firman Allah swt:

“Kemudian Nabi Adam menerima dari Tuhannya beberapa kalimah (kata-kata pengakuan
taubat yang diamalkannya)” (Surat Al-Bagarah: 37)

dengan firman Allah swt yang lain:

“Mereka berdua merayu: Wahai Tuhan kami, kami telah menganiaya diri kami sendiri, dan
kalau Engkau tidak mengampunkan kami dan memberi rahmat kepada kami, nescaya
menjadilah kami dari orang-orang yang rugi”. (Surat Al-Aaraf: 23)

2. Hadis

Apabila tidak menemui tafsiran Al-Qur'an dengan Al-Quran, anda perlu menggunakan
hadis, kerana ia menerangkan dan menjelaskan al Quran.

firman Allah swt:

“dan kami pula turunkan kepadamu (wahai Muhammad) Al-Quran yang memberi
peringatan, supaya engkau menerangkan kepada umat manusia akan apa yang telah
diturunkan kepada mereka dan supaya mereka memikirkannya” (Surah An-Nahl: 44)

Contoh tafsiran al-Quran dengan hadis ialah: tafsiran (s.)yb—il\) sebagai orang-orang
Yahudi dan ((L2))) orang-orang Kristian, tafsiran (u.'e.g&y‘ o, 4) “benang putih” dan

(;}wiﬂ Ja.g':L\) “benang hitam” dengan putihnya siang hari dan gelapnya malam hari.

3. Kata-kata para Sahabat

Apabila anda tidak menjumpai tafsiran Al-Qur'an dengan Al-Qur'an atau dengan Sunnah,
maka anda perlu menafsirkan dengan tafsiran para Sahabat r.a (semoga Allah meredhai
mereka), kerana mereka lebih mengetahui perkara tersebut. Ini adalah kerana mereka
sentiasa berdampingan bersama Rasulullah saw dan melihat sebab, peristiwa dan
hakikatnya.

Antara contoh tafsiran Al-Qur'an dengan ucapan para Sahabat: Tafsiran dari Ibnu Abbas

r.a tentang (s,JT) yang terdapat pada firman Allah swt:

“Dan berbagai buah-buahan serta bermacam-macam rumput” (Surah Abasa: 31)
- Rumput dan padang ragut, iaitu apa yang dimakan oleh binatang.
4. Kata-kata para Tabi’e

Terdapat banyak pentafsiran bil ma’thur dari mereka.

Buku-buku utama dalam pentafsiran bil ma’thur
1) Jami’ Al-Bayan tentang tafsiran ayat-al-Quran

Pengarangnya:
Abu Ja'‘far Muhammad bin Jarir al-Tabari’, Guru para pentafsir. Beliau dilahirkan di
Tabaristan, Parsi pada tahun 224 Hijrah dan meninggal di Baghdad pada tahun 351 Hijrah.

Keistimewaan tafsir beliau dengan beberapa ciri kelebihan antaranya:

i Tafsir beliau bersumberkan penafsiran Nabi saw, para sahabat serta para
tabi’e.

ii. Beliau sentiasa menyebut sanad dalam riwayatnya.

iii. Mengambil berat dengan memberi pelbagai pandangan dan mengemukakan
pendapat yang lebih kuat.

? Tabari: adalah kapak/beliung yang digunakan untuk memecahkan kayu

iv. Beliau menyebut bentuk-bentuk ‘irab.

V. Beliau menyebut bentuk-bentuk bacaan al Quran dan panduannya.

Vi. Beliau begitu teliti dalam mengeluarkan hukum syara’ daripada ayat-ayat al
Quran.

2. Tafsir al-Quran al ‘Azim oleh Ibn Kathir

Pengarangnya:
Abu Fida’ ‘Imad al-Din Ismail bin Amru bin Kathir al-Dimashq;i, dilahirkan di Badra di Syam
pada tahun 700 Hijrah, dan meninggal pada tahun 774 H.

Tafsir beliaua adalah salah satu kitab Tafsir bil Ma'thur yang terkenal selepas Tafsiran lbn
Jarir Al-Tabari

Keistimewaan tafsir ini adalah seperti berikut:

i Beliau menyebutkan ayat kemudian menafsirkannya dalam bahasa yang
mudah dan ringkas.

ii. Beliau mengumpulkan beberapa ayat yang sesuai untuk ayat tersebut, dan
membandingkannya.

iii. Beliau menyebutkan hadis-hadis marfu’ yang berkaitan dengan ayat
tersebut, kemudian beliau kaitkan dengan ucapan para sahabat, tabi’e dan
para ulama Salaf r.a (semoga Allah meredhai mereka semua).

iv. Beliau sertakan selepas pentafsiran bil ma’thur dengan perkara israiliat yang
tidak tepat dengan memberi penjelasan tentang bahayanya dan boleh
memberi kesan yang burukterhadap akidah umat Islam.

2. Tafsir bil Ra’yi (tafsir dengan pandangan akal)
Definisinya:

Tafsir al Quran berdasarkan ijtihad yang memenuhi syarat-syaratnya, iaitu — setelah
sempurna akidah dan sentiasa berpegang dengan peraturan agama — menguasai ilmu
usuludin, ilmu bahasa da nasal perkataan, ilmu balaghah, ilmu fekah, ilmu usul fekah, ilmu
sebab turunnya ayat dan lain-lain lagi.

Pembahagian bentuk tafsir ini
Tafsir bil Ra’yi terbahagi kepada dua bahagian:

1. Tafsir dengan pandangan akal yang terpuji

Tafsir ini adalah penafsiran yang berasal dari Al-Quran dan dari sunnah Rasulullah saw,
dan pengarangnya adalah seorang yang mahir bahasa Arab dan gaya bahasanya, serta
mahir dengan peraturan dan prinsip Syariah.

Hukumnya

Para ulama mengharuskannya dan mereka mempunyai banyak dalil bagi perkara tersebut,
antaranya:

i) Firman Allah swt:

“(Setelah diterangkan yang demikian) maka adakah mereka sengaja tidak berusaha
memahami serta memikirkan isi Al-Quran? Atau telah ada di atas hati mereka kunci
penutup (yang menghalangnya daripada menerima ajaran Al-Quran)?”

Dan ayat-ayat lain yang mengajar supaya merenung dan meneliti Al-Quran.

ii) Doa Rasulullah saw untuk Ibnu Abbas r.a,: (Ya Tuhan, berikanlah kefahaman agama
kepadanya dan anugerahkanlah ilmu pengetahuan tentang pentafsiran kepadanya).
Sekiranya pentafsiran itu hanya terbatas pada nas-nas (al Quran dan hadis), dan tidak
dibenarkan untuk berijtihad padanya, nescaya Ibnu Abbas tidak akan memiliki kelebihan
berbanding dengan orang lain.

iii) Para Sahabat r.a berbeza pendapat dalam mentafsir ayat-ayat al Quran, jadi ini
menunjukkan bahawa perkara tersebt adalah daripada ijtihad mereka.

Oleh itu, jelaslah tafsir dengan pandangan akal yang terpuji adalah dibenarkan.

Buku-buku utama bagi tafsir ini:
Kitab Mafatih Ghaib atau Tafsir Kabir.

Pengarangnya:
Abu Abdullah Muhammad bin Umar al-Razi, yang digelar Fakhr al-Din, lahir di ar Rai - di
Parsi - tahun: 544 Hijrah, dan meninggal pada tahun 606 M

Tafsir beliau dianggap adalah salah satu tafsiran yang paling luas. Beliau banyak
terpengaruh dengan ilmu-ilmu akal dan mendalaminya. Beliau menggunakan cara
pujangga dan ulama kalam dalam mentafsirkan al Quran. Beliau menyebut dalam
tafsirnya ilmu matematik, geografi, astronomi dan perubatan.

2. Tafsir dengan pandangan akal yang tercela
Tafsir ini ialah tafsir dengan pendapat dan nafsu sahaja.

Sebahagian besar dari mereka yang mentafsirkan Al-Quran dengan semata-mata
pendapat dan nafsu mereka sahaja adalah golongan sesat, yang berpegang dengan
kepercayaan salah yang tidak mempunyai sandaran atau dalil. oleh itu, mereka
mentafsirkan ayat-ayat Al-Qur'an dengan cara yang sesuai dengan pendapat dan
kepercayaan mereka yang salah, dan mereka melakukan sedemikian hanyalah dengan
semata-mata pendapat dan nafsu mereka.

Hukumnya:

Hukumnya adalah haram, dan dalil yang menunjukan sedemikian adalah banyak,

antaranya:
1. Firman Allah swt:” dan (diharamkanNya) kamu memperkatakan terhadap Allah
sesuatu yang kamu tidak mengetahuinya”. (Surah Al-A'raf: 33)

2. Firman Allah swt: Dan janganlah engkau mengikut apa yang engkau tidak
mempunyai pengetahuan mengenainya” (Surat Al-Isra: 36)

Buku-buku utama bagi tafsir ini:

Kitab Miraatul Anwar wa Misykatul Asrar

Pengarangnya:

Maula Abdul-Latif Al-Kazrani.

Tafsir ini adalah rujukan utama bagi pentafsiran al Quran di kalangan pengikut Imamiyyah
ithna ‘asyariah- satu kumpulan daripada kumpulan-kumpulan mazhab Syiah — ‘asyriah,
dan ia juga sebagai sumber bagi mereka yang ingin mengetahui sejauh mana pengaruh

kepercayaan pengarangnya dalam memahami Kitab Allah, dan membicarakan nas al
Quran mengikut kecenderungan mazhabnya, dan semangat Syiahnya.

